
Vendim i Këshillit të Mediave të Shkruara të Kosovës ndaj 

ankesës së Blerim Gashit kundër mediave Gazeta Express, 

Bota Sot, Drenica Press dhe Gazeta Metro 

 

Këshilli i Mediave të Shkruara të Kosovës në mbledhjen e 

tij të mbajtur më 5 nëntor 2019, shqyrtoi ankesën e Blerim 

Gashit kundër portaleve Gazeta Express, Bota Sot, Drenica 

Press dhe Gazeta Metro lidhur me artikullin “Këta janë 

polici dhe gjyqtari që u arrestuan dje” botuar më 27 

shtator 2019, dhe mori këtë: 

 

 

 

 

 

 

                      V E N D I M  

  

 

 

- Ankesa miratohet.  

 

 

 

 



 

 

 

A R S Y E T I M I 

 

 

Ankuesi pretendon që media ka publikuar shkrimin i cili nuk 

tregon të vërtetën dhe përmes fotografisë mundohet të bëjë 

keqinformimin e publikut. Mediat, sipas ankuesit, kanë bërë 

shkeljen e Kreut II (Raportimi i së vërtetës) dhe Kreut IV 

(E drejta për t’u përgjigjur) të Kodit të Mediave të 

Shkruara. 

 

Lajmi është shkruar në portale të lajmeve dhe objekt i 

kësaj ankese është teksti i shkruar, e që rrjedhimisht 

ankesa është e lejueshme për trajtim dhe e afatshme. 

 

 

Mediat kanë përdorë fotografinë e ankuesit për të raportuar 

se është arrestuar një person tjetër me emër të ngjajshëm 

si të ankuesit. Ankuesi dëshmon se është polic në policinë 

e Kosovës dhe punon në stacionin e Graçanicës ndërsa i 

arrestuari po ashtu është polic me emër të njejtë dhe punon 

në stacionin policor të Drenasit. Media ka për  obligim që 

të paraqes fotografi të sakta dhe të mos vendos fotografi 

që janë keq informuese, pasi që në rastin në fjalë pasojat 

janë të mëdha siç vërtetohet edhe nga raportet mjekësore të 

bashkëngjitura në ankesë. Mediat çdo herë duhet të tregohen 

të kujdeshme duke hulumtuar më thellë në lidhje me 

fotografi, para se ta përdorin atë.  

 

KMShK, pas shqyrtimit të ankesës vendosi që ankesa të 

miratohet, pasi që media ka shkelur Kreun II (raportimi i 

së vërtetës) të Kodit të Mediave të Shkruara. 

 

 

Andaj, bazuar në atë që u tha më lartë, KMShK vendosi si në 

dispozitiv të këtij vendimi.  

 

 

 

Këshilli i Mediave të Shkruara të Kosovës 


